
				এই পাতাটির মুদ্রণ সংশোধন করা প্রয়োজন। 
VOR frtts-bart,

করে, তাহার অভাবকেও আমি জানি। এজন্য পায়ু আমি নহি এবং আমারও নহে। ইহা পৃথিবীর । আমি ইহার জ্ঞাতা এবং দ্রষ্টা, এজন্য পৃথক ।
প্ৰাণ ও অন্তঃকরণ লওয়া যাউক । পঞ্চs:প্রানে ক্রিয়া করিতেছে ইহা আমি জানি, ক্রিয়া করিতেছে না ইহার অভাবকেও আমি জানি । এজন্য প্ৰাণ আমি নহি এবং ইহা আমার নহে। ইহারা পঞ্চমহাভূতের অংশাংশ মিশ্রণে হইয়াছে। আমি ইহাদের জ্ঞাতা এবং দ্রষ্টা, এজন্য পৃথক ।
মন যে সঙ্কল্প বিকল্প করিতেছে তাহাও আমি জানি এবং না করিলেও তাহার অভাবও আমি জানি । এই জন্য মন আমি নহি এবং মনও আমার নহে। ইহা পঞ্চমহাভূতের অংশাংশ বা মিশ্রণে হইয়াছে। আমি ইহাদের জ্ঞাতা এবং দ্রষ্টা, এজন্য পৃথক ।
বুদ্ধি যে নিশ্চয় করে ইহা আমি জানি, আর নিশ্চয় করে না ইহার অভাবকেও জানি। এজন্য আমি বুদ্ধি নই এবং বুদ্ধিও আমার নহে। ইহা পঞ্চমহাভূতের অংশাংশ মিশ্রণে হইয়াছে। আমি ইহার জ্ঞাতা এবং দ্রষ্টা, এজন্য পৃথক ।
এই রীতি অবলম্বনে ১৭ তত্ত্ব আমি নই এবং আমার নহে বুঝিতে হইবে ।
প্ৰঃ । এই সপ্তদশ তত্ত্ব “আমি” নহি, এবং “আমার’ নহে, ইহাতে কি নিশ্চয় হইল ?
উঃ।। (১) লিঙ্গদেহ ও তাহার ধৰ্ম্ম পাপপুণ্যের কর্তৃত্ব এবং
তাহার ফল যে সুখদুঃখের ভোক্তৃত্ব ইহা আমি নহি, ইহারাও আমার নহে।
( ২ ) ইহলোক পরলোকে গমনাগমন আমার হয় না ।

